
ling ipun malih ring pajar ipune i keturi. "Yening titiang tan purun nymumakutaang.........." samaliha bawes Ajinida, "Bapa, ngugu Made. Yan lenan ja te-ken Made......." Semalihipun di kapan ipun, janma tanikelen upaminya, pacang purun nunuas kayun anak istri mawangsa luwih?"

Nanging suwe ipun sampun maha ring ati, tan ja sujati ipun makakasihan, tan sujati ipun tulus ma-marekan ring manahnya. Nanging uning ipun ring pangked pawangsan, punika kengin aling-aling sih-ipun ring Ida. Yadiapin sakadi mangkin indike, ipun tresna pisan mawitra ring Ida, ring asapunapi ipun masubaya ring manahnya asapuniki.

"Adenan idewek mati, imbangan teken ngedengang sih, ideweke ring Ida."

Sihipune ring Dayu Priya sekeb ipun becikbecik ring atinnya langkungan ring kalih masa, jantos - mangkin ipun tan nahen matur kemo-kemo lakuna tu-rah bawose ring jaba. Tan purun pisan ipun.

Ipun nyengguhang Dayu Priya tan pisan pawikan ring manah ipune masawitra awor sih nanging ing-gihan ipun tan pisan-pisan nahen matur antuk prin-dikan sihipun ring Ida, Ida, sotaning anak istri luwih, tur suci, ngrasaang pisan sihipune ring her-daya. Punika duaning Ida nyuksmaang pisan kasantep an, kasaratanipun I Made nyekeb sihnya, sering Ida makayun asapunika.

